
«Կառավարչական իրավահարաբերությունների կարգավորման մասին» օրենքի 5-րդ և 9-րդ հոդվածների համապատասխան` Հայաստանի Հանրապետության կառավարությունը որոշում է.
1. Երևանի Մալաթիա-Սեբաստիա վարչական շրջանի Ծովակալ Իսակովի պողոտայի 25 հասցեում գտնվող՝ 26317,39 քառ. մետր և Երևանի Դավթաշեն վարչական շրջան Դավթաշեն 2-րդ թաղամաս 62/26 (նախկին հասցե՝ Դավթաշեն  4-րդ թաղամաս) 100816,12 քառ. մետր հատուկ նշանակության պետական սեփականություն հանդիսացող հողամասերը և դրանց վրա գտնվող շենք շինություններն ամրացնել Հայաստանի Հանրապետության ոստիկանությանը:
2. Հայաստանի Հանրապետության ոստիկանության պետին՝ մեկամսյա ժամկետում Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված անշարժ գույքի նկատմամբ իրավունքի պետական գրանցումը` այն իրականացնելով Հայաստանի Հանրապետության ոստիկանության միջոցների հաշվին:


	
Հայաստանի Հանրապետության
վարչապետ
	                       Ն. Փաշինյան

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը.
       Նախագծի ընդունման անհրաժեշտությունը պայմանավորված է այն հանգամանքով, որ Երևանի Մալաթիա-Սեբաստիա վարչական շրջանի Ծովակալ Իսակովի պողոտայի 25 հասցեում գտնվող 26317,39 քառ. մետր և Երևանի Դավթաշեն 2-րդ թաղամաս 62/26 (նախկին հասցե Դավթաշեն 4-րդ թաղամաս) 100816,12 քառ. մետր մակերեսով հատուկ նշանակության պետական սեփականություն հանդիսացող հողամասերը և դրանց վրա գտնվող շենք-շինությունները դեռ 1993 թվականից հանդիսացել են ՀՀ ներքին գործերի նախարարության ներքին զորքերի զորամասերի տեղակայման վայրը:
2. Առաջարկվող կարգավորման բնույթը.
Ծառայողական անհրաժեշտությունից ելնելով՝ հատուկ նշանակության պետական սեփականություն հանդիսացող հողամասերը և դրանց վրա գտնվող շենք շինություններն նախագծով առաջարկվում է ամրացնել Հայաստանի Հանրապետության ոստիկանությանը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը
Նախագծի ընդունմամբ հատուկ նշանակության պետական սեփականություն հանդիսացող հողամասերը և դրանց վրա գտնվող շենք շինություններն կամրացվեն Հայաստանի Հանրապետության ոստիկանությանը: Անշարժ գույքի նկատմամբ իրավունքի պետական գրանցումը իրականացվելու է Հայաստանի Հանրապետության ոստիկանության միջոցների հաշվին:
ՏԵՂԵԿԱՆՔ

«Գույք ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

